
Nan klas 5yèm grade, elèv ap kontinye devlope ladrès esansyèl pou li, fè redaksyon, pale ak konprann lè y ap koute angle. Y 
ap li plis dokiman, atik, ak lòt sous enfòmasyon epi y ap kontinye devlope vokabilè yo.  N ap atann pou elèv konprann ak 
rezime presizeman sa yo aprann nan tèks yo li, rapòte prèv ak detay espesifik nan tèks la.  

Aktivite ou ka fè lakay ou : 

Etap apre etap 

Sa w ta renmen pitit ou aprann fè ? Petèt li vle aprann jan pou jwe yon enstriman oswa prepare cookies.  Ede l jwenn yon 
atik oswa liv ki anseye ladrès sa.  Ou ka fè rechèch avèk li sou entènèt oswa nan bibliyotèk.  
1. Mande l fè lekti sou aktivite sa.
2. Dapre enfòmasyon nan atik oswa liv, fè l fè yon lis 10 etap oswa mwens k ap ede l devlope ladrès la.
3. Swiv etap yo ansanm.
4. Reflechi anmenm tan avèk li.  Sa w ta renmen chanje pwochen fwa ?

Tabli koneksyon 

Vizite yon mize lè mize ouvri oswa yon pak piblik avèk pitit ou. (Ou ka wè jou mize yo ofri admisyon gratis sou sit wèb 
http://www.nycgo.com/articles/free‐nyc‐museums.)  Mande pitit ou li tèks enfòmatif ke yo ekri akote ekspozisyon an oswa 
estati yo.  Poze l kesyon pou ede l konprann sa l li.  Sa w aprann osijè ekspozisyon an oswa estati a ? Ki rapò sa w li a genyen 
avèk sa w ap gade a ?  Kote l soti ? Sa w ta renmen konnen osijè l anplis ?  

Orijin fanmiy ou 
Diskite osijè istwa ki pase nan fanmiy ou ak orijin famiy ou.  Ankouraje pitit ou poze moun nan fanmiy ou kesyon osijè vi yo. 
Rasanble enfòmasyon yo nan yon albòm oswa chèche jwenn diferan fason orijinal pou rankonte istwa moun nan fanmiy ou, 
paegzanp avèk pwezi oswa istwa kout. 

Konsèy pou sipòte pitit ou a : 
 Ede pitit ou mentni yon ajanda kote l ekri chak jou sa ki pase nan vi li.  Ankouraje l ekri osijè bagay ki pase lakay li ak 

lekòl, oswa bagay ke pitit ou a vle sonje. 
   Kòmanse yon club lekti pou fanmiy la.  Ou ka pran materyèl gratis tou patou ‐ manyèl, bwochi, ak depliyan pou 

nou sa diskite. 

 Lòt resous : 

http://www.engageny.org/parent‐guides‐to‐the‐common‐core‐standards  

http://merriam‐webster.com/game 

Nan klas 5yèm grade, elèv devlope konpreyansyon plas yon chif nan yon nonm lè y ap travay avèk chif desimal ki nan 
pozisyon santyèm.  Elèv yo ap fè adisyon, soustraksyon, ak miltiplikasyon fraksyon, epitou fraksyon ki pa gen men 
denominatè. Y ap kontinye ogmante konesans yo nan Jewometri ak sistèm mezi, kote y ap aprann konsèp volim ak mezi 
volim fòm jewometrik ki gen twa dimansyon. 

Aktivite ou ka fè lakay ou : 

Plan pou wikenn 

Imajine pitit ou a gen twa èdtan wikenn sa a san okenn plan.  Ede l planifye tan l lè w itilize fraksyon : 
• Mande l jwenn de oswa twa aktivite.
• Mande l chwazi kantite tan li vle pase ap fè chak aktivite. (Gade egzanp pi ba a.)
• Mande l imajine konbyen minit li gen pou chak aktivite, dapre fraksyon li kreye yo.

Dèke pitit ou fin fè tablo a, mande l revize plan li fè a.  Èske li vle pase tout minit sa nan chak aktivite, oswa li vle revize 
premye rasyo li te genyen an ? Kontinye revize tablo a jiskaske nou toude dakò sou kantite minit li vle pase ap fè chak 
aktivite.  

Aktivite     Fraksyon tan    Kantite minit pou chak aktivite 
Lekti      1/3   60 Minit 
Jwèt Softball   2/3      120 Minit 

Preparasyon yon fèt 
Li lè pou prepare dine.  Pitit ou ki nan klas 5yèm grade ka ede ! Mande l kreye resèt pou yon bagay li renmen manje.  Pran 
yon kreyon ak yon fèy papye, mande l double kantite engredyan nan resèt la oswa itilize mwatye kantite engredyan resèt la. 

Diri ak Pwa wouj → Double kantite engredyan yo 
1 tas diri  → 2 tas diri          1 ½ liv sosison  → 3 liv sosison 
16‐ons pwa wouj  → 32‐ons pwa wouj         14 ½‐ons konpòt tomat  →  29‐ons konpòt tomat 
¼ ti kiyè piman wouj dous → ½ ti kiyè piman wouj dous       1/3 ti kiyè paprika → 2/3 ti kiyè paprika 
1/8 yon ti  kiyè sèl → ¼ yon ti kiyè sèl 

Pati Pizza 

Mande pitit ou ede w planifye yon pati pizza avèk kèk zanmi.  Mande l imajine konbyen zanmi oswa manm fanmiy la n ap 
envite.  Itilize fraksyon pou detèmine kantite egzak pizza ak topping pou kòmande.  Paegzanp, sipoze ou vle envite wit 
moun, de moun vle chanpiyon sou pizza a, kat moun vle pepperoni epi de lòt vle pizza regilye.  Tout moun vle yon tranch 
pizza epi chak pizza gen 8 tranch.  Ou dwe kòmande 2/8 chanpiyon + 4/8 pepperoni + 2/8 pizza regilye, lè w senplifye 
fraksyon yo ou vin genyen 1/4 chanpiyon, 1/2 pepperoni, ak 1/4 pizza regilye. 

Konsèy pou sipòte pitit ou a : 
  Mande pitit ou konvèti fraksyon yon dola an desimal. Paegzanp, yon dime se 1/10 yon dola, ki reprezante tou .10 yon 

dola.  Yon quarter se 1/4 yon dola, ki reprezante tou .25 yon dola. 
  Pran bagay ou itilize chak jou pou pèmèt pitit ou fè rechèch sou konsèp fraksyon.  Paegzanp, fè pitit ou a divize yon 

sikdòj (oswa yon bonjan snack) ant twa moun.  

Lòt Resous : 
http://www.commoncoreworks.org/site 

http://powermylearning.org  

